
CONVENIO DE COLABORACIÓN ENTRE A DEPUTACIÓN PROVINCIAL DE PONTEVEDRA E A 

ASOCIACIÓN GALLEGA DE INNOVADORES EN TICS (TIC Y TICS) PARA A REALIZACIÓN DO 

EVENTO STARTUP CONGRESS GALICIA (LACONNETWORK) 2023 

En Pontevedra, na data da sinatura electrónica 

INTERVEÑEN 

Dunha parte, dona María del Carmen Silva Rego, quen actúa no nome e representación da 

Deputación Provincial de Pontevedra, en virtude do seu cargo como Presidenta deste organismo 

e en función das atribucións que lle confiren o artigo 34.1.b) da Lei 7/1985, de 2 de abril, 

reguladora das bases do réxime local (LRBRL). 

Doutra, don Francisco Gómez Méndez, con DNI 79311446V, en calidade de presidente da 

Asociación Gallega de Innovadores en TICS (TIC Y TICS), con domicilio social na rúa Real nº 34, 

1º, C.P. 15.003, A Coruña, e NIF G-70359310. 

E dando fe do acto, don Carlos Cuadrado Romay, secretario xeral da Deputación de Pontevedra. 

Todas as partes se recoñecen mutua e reciprocamente plena capacidade para o outorgamento 

do presente instrumento e, a tal efecto 

EXPOÑEN 

I. Que a redución do desemprego é un dos retos máis importantes da Deputación de Pontevedra 

tendo como obxectivos fomentar o emprendemento, eliminar as barreiras que dificulten ou 

impidan a transformación das ideas emprendedoras en proxectos concretos, promover a 

incorporación ao mercado laboral pola vía do emprendemento a persoas desempregadas e 

contribuír a viabilidade e sostenibilidade das novas empresas. A provincia de Pontevedra conta 

cun gran número de emprendedores entre a súa cidadanía á que busca involucrar en iniciativas 

para explotar o seu talento, apoiar a creación de empresas e impulsar a investigación e a 

tecnoloxía, accións prioritarias para a Deputación como política de estímulo económico, tendo 

en conta o retorno que eses recursos xeran sobre o emprego e a actividade empresarial, 

consolidando, diversificando e enriquecendo o ecosistema innovador da provincia e en xeral a 

xeración de benestar. 

II. Que a Asociación Gallega de Innovadores en TICS (TIC Y TICS) é unha asociación de 

profesionais dedicados á innovación nas ditas tecnoloxías dentro da Comunidade Autónoma de 

Galicia, carecendo de ánimo de lucro. As súas principais funcións son fomentar o 

desenvolvemento na comunidade de proxectos no ámbito das tecnoloxías da información e 

comunicación e proporcionar aos seus asociados a información e documentación que precisen 

nestas materias. 

III. Que a Deputación presta as labores de fomento do desenvolvemento económico e social e na 

planificación no territorio provincial de acordo coas competencias previstas no artigo 36 da 

LRBRL e no artigo 109 da Lei 5/1997, do 22 de xullo, de Administración Local de Galicia 

(LALGA). 

En cumprimento desta obriga a Deputación, consciente da realidade económica e empresarial 

da provincia, fomenta o emprendemento e o desenvolvemento empresarial. Con esta finalidade 

impulsa actuacións que favorezan o desenvolvemento de novos proxectos empresariais, 

mediante a xestión e dinamización de espazos e servizos dirixidos a persoas emprendedoras, 

autónomas e empresas de recente creación. 

IV. Que para artellar a colaboración entre as partes cara o fomento e a promoción de iniciativas 

empresariais que contribúan ao desenvolvemento económico e sostible do territorio, prevese a 

fórmula do convenio como idónea para acadar os obxectivos propostos. Neste senso os 

convenios son acordos con efectos xurídicos adoptados polas Administracións Públicas, os 

organismos públicos e entidades de dereito público vinculados ou dependentes ou as 

Universidades públicas entre si ou con suxeitos de dereito privado para un fin común, tal como 

establecen os artigos 47 e os seguintes da Lei 40/2015, de 1 de outubro, de réxime xurídico do 

Sector Público (LRXSP). Os convenios constitúen un instrumento adecuado para desenvolver a 

súa cooperación en cuestións de interese común, segundo resulta do contido do artigo 57 da 

LRBRL e 198 e seguintes da LALGA. 

V. Que de acordo coas precedentes consideracións e co fin de posibilitar a colaboración entre 

ambas as dúas entidades para a consecución real e efectiva de obxectivos de interese común, 

ambas partes conveñen a concertación do presente convenio, con arranxo ás seguintes  

CLÁUSULAS 

PRIMEIRA. OBXECTO 

O presente convenio ten por obxecto regular a colaboración entre a Deputación de Pontevedra 

e a Asociación Gallega de Innovadores en TICS (TIC Y TICS) para facilitar a realización do evento 

“STARTUP CONGRESS GALICIA (LACONNETWORK) 2023” consistente na concentración nun 

mesmo espazo de aceleradores, investidores, xestoras ou representantes de organismos 

públicos para debater acerca do futuro do sector e participar nun amplo abanico de actividades 

co foco no emprendemento e a innovación e que terá lugar na cidade de Vigo os días 20 e 21 de 

abril de 2023. 

SEGUNDA. IMPORTE E FINANCIAMENTO 

Malia que o custo total do orzamento do evento ascende a cento dezaoito mil setecentos oito 

euros e dezaoito céntimos (118.708,18€), o orzamento do convenio é de quince mil euros 

(15.000,00€). 

A Deputación de Pontevedra financiará una contía máxima de quince mil euros (15.000,00€) 

contra a aplicación 2023/942.4332.489.10 do vixente orzamento provincial, condicionado á 

aprobación polo Pleno provincial do correspondente expediente de modificación de crédito. 

TERCEIRA. COMPROMISOS DA DEPUTACIÓN 

A Deputación de Pontevedra comprométese a financiar os custos derivados da organización do 

citado evento (en concepto de aluguer de espazo e instalacións accesorias e complementarias, 

así como dotación adicional de servizos), que se corresponden coa totalidade do importe do 

convenio (100%), ata a cantidade máxima de quince mil euros (15.000,00€), de conformidade 

co disposto na cláusula segunda, que será librada contra a presentación das correspondentes 

facturas ou documentos análogos acreditativos do gasto efectuado, así como da restante 

documentación xustificativa necesaria e logo da súa fiscalización pola Intervención provincial. 

A Deputación Provincial poderá inspeccionar a execución do obxecto do presente convenio e 

formular as observacións que estime pertinentes, sen prexuízo de que corresponda en exclusiva 

ao órgano de contratación e aos responsables dos respectivos contratos a emisión das ordes e 

instrucións que procedan. 

A Deputación de Pontevedra prestará a colaboración e facilitará canta documentación lle sexa 

requirida no exercicio das funcións de fiscalización e control do destino das axudas que lle 

corresponden ao Tribunal de Contas e ao Consello de Contas, en cumprimento do disposto no 

artigo 53 da LRXSP e da Resolución Presidencial núm. 2017008767 de 8 de maio de 2017. 

CUARTA. COMPROMISOS DA ASOCIACIÓN GALLEGA DE INNOVADORES EN TICS (TIC Y 

TICS) 

1. Asumir individualmente a obriga da organización e coordinación de todas as actividades 

realizadas ao abeiro deste convenio. 

2. Aprobar as correspondentes memorias técnicas, pregos de cláusulas ou documentos análogos 

que conteñan as condicións dos contratos necesarios para a completa realización das 

actividades programadas obxecto do convenio, así como calquera outro extremo que fose 

necesario para a súa execución. 

3. Asumir a obriga, de ser necesario, de obter os correspondentes permisos e tramitar ante 

outros organismos as autorizacións pertinentes que fosen precisas. 

4. Difundir o evento e facer visible a colaboración da Deputación de Pontevedra no seu 

financiamento. 

5. Xustificar no prazo máximo de tres meses, dende o fin das actuacións perante a Deputación 

as actuacións executadas. 

P
od

e 
ve

rif
ic

ar
 a

 in
te

gr
id

ad
e 

de
st

e 
do

cu
m

en
to

 


no
 e

nd
er

ez
o:

 h
ttp

s:
//s

ed
e.

de
po

.g
al




C
ód

ig
o 

se
gu

ro
 d

e 
ve

rif
ic

ac
ió

n 
(C

S
V

):
85

D
Q

X
B

53
9A

F
62

R
M

7



 

 

6. Prestar a colaboración para facilitar canta documentación lle sexa requirida no exercicio das 

funcións de fiscalización e control do destino das axudas que le correspondan á Intervención 

Provincial, ao Tribunal de Contas e ao Consello de Contas. 

Así mesmo, comprométese ao cumprimento das obrigas contidas na Lei 9/2007, do 13 de xuño, 

de subvencións de Galicia (LSG), e en especial as recollidas no artigo 11 da mesma. Tamén serán 

de aplicación o establecido no seu Regulamento, aprobado polo Decreto 11/2009, do 8 de 

xaneiro, na Lei 38/2003, de 17 de novembro, xeral de subvencións (LXS), e no seu regulamento, 

aprobado polo Real Decreto 887/2003, de 21 de xullo. 

7. Comunicar á Deputación de forma inmediata a obtención doutras subvencións ou axudas para 

a mencionada finalidade procedentes de calquera administración pública ou ente privado 

nacional ou internacional, con expresión da súa contía. 

QUINTA. PUBLICIDADE 

En toda a documentación e informacións relativas ás actuacións derivadas do obxecto do 

presente convenio incluirase a imaxe corporativa que a este fin facilite a Deputación de 

Pontevedra. 

As accións de promoción a desenvolver no marco do obxecto do convenio, deberán garantir un 

alto impacto e visibilidade da colaboración prestada pola Deputación de Pontevedra. 

Por outra parte, en cumprimento do establecido na resolución de 15 de xuño de 2020, da 

Intervención Xeral da Administración do Estado pola que se regula o proceso de rexistro e 

publicación de convocatorias de subvencións e axudas no Sistema Nacional de Publicidade de 

Subvencións, e, en aplicación dos principios recollidos na Lei 19/2013, de 9 de decembro, de 

transparencia, acceso á información pública e bo goberno, a Base de Datos Nacional de 

Subvencións operará como sistema nacional de publicidade das subvencións. A tales efectos e 

para garantir o dereito dos cidadáns a coñecer todas as subvencións convocadas en cada 

momento e cara a contribuír aos principios de publicidade e transparencia, a Intervención Xeral 

da Administración do Estado publicará na súa páxina web as subvencións concedidas, segundo 

o establecido nos artigos 20.4 e 20.8.b da LXS. 

SEXTA. COMPATIBILIDADE CON OUTRAS SUBVENCIÓNS 

A achega económica prevista no presente convenio será compatible con outras subvencións, 

ingresos ou recursos para a mesma finalidade, procedentes de calquera Administración ou entes 

públicos ou privados, nacionais, da Unión Europea ou e organismos internacionais. 

Porén, o importe da subvención en ningún caso poderá ser de tal contía que, illadamente ou en 

concorrencia con outras subvencións, axudas, ingresos ou recursos, supere o custo das 

contratacións subvencionadas. 

SÉTIMA. XUSTIFICACIÓN DA SUBVENCIÓN 

Os gastos xustificados deberán axustarse aos conceptos incluídos no orzamento inicial, sen que 

se abone máis que o importe xustificado co límite da subvención concedida, establecendo unha 

porcentaxe de desviación máxima no custo dos diferentes conceptos da actividade 

subvencionada con respecto ao orzamento inicial do 20%. 

A documentación xustificativa a presentar pola beneficiaria previa á realización do pago final 

será a seguinte: 

a) Conta xustificativa dos gastos, na que figurará a relación do custo ou gasto total da finalidade 

subvencionada, detallando as facturas ou documentos con valor probatorio no ámbito mercantil 

e administrativo, así como a súa aprobación polo órgano competente. 

b) Facturas ou documentos análogos con valor probatorio no ámbito mercantil e administrativo 

dos custos ou gastos polo importe da subvención concedida. 

c) Declaración responsable de que os gastos que figuran na conta xustificativa se aplicaron á 

finalidade subvencionada. Así mesmo, indicarase que o resto de xustificantes da conta estarán a 

disposición da Deputación para o seu exame no caso de que sexa requirida. 

d) Memoria explicativa e detallada da realización da finalidade. 

e) Memoria de gastos e ingresos relacionados coa actividade. 

f) Declaración das axudas solicitadas ou concedidas para a mesma finalidade procedentes das 

distintas administracións públicas ou doutros entes públicos ou privados, na que se indicará de 

ser o caso, a entidade concedente, data e importe total concedido. 

g) Declaración responsable de non estar a beneficiaria incursa en ningunha das causas previstas 

no artigo 10.2 da LSG, para ser beneficiaria desta axuda. 

h) Xustificación da divulgación do financiamento da actividade por parte da Deputación. 

i) Calquera outra documentación esixible pola normativa vixente para a correcta xustificación 

deste convenio ou que se considere necesaria para a comprobación da correcta execución do 

obxecto do convenio. 

OITAVA. COMISIÓN DE SEGUIMENTO 

Para o seguimento, coordinación, vixilancia e control da execución do obxecto deste convenio, 

así como a resolución de dúbidas e resolución de conflitos que poidan producirse na súa 

interpretación, crearase unha comisión integrada por dous representantes de cada unha das 

partes, un dos cales terá carácter técnico, e sen prexuízo de que poida solicitarse, de mutuo 

acordo, a presenza puntual doutros membros e/ou asesores. 

Corresponderá á Comisión de Seguimento: 

- A puntual recepción de información sobre todas as actuacións que se produzan na execución 

do obxecto do convenio. 

- A coordinación entre as partes asinantes na execución das actuacións obxecto do convenio, 

dtando ao efecto as instrucións oportunas. 

- A resolución das dúbidas que presente a interpretación do convenio e, no seu caso, a emisión 

de informe se a dúbida ten que ser resolta polos órganos de goberno das partes asinantes. 

- A emisión de informe en relación coa necesidade do reaxustar ou modificar as actuacións que 

se estean realizando no marco do convenio e en relación con cantas incidencias se produzan na 

súa execución. 

- A formulación das propostas que procedan en relación ás cuestións a que os seus informes se 

refiran. 

A Comisión de Seguimento reunirase cando o estime conveniente o seu responsable, por 

decisión propia ou a petición de calquera dos seus membros. As súas reunións terán lugar no 

Pazo Provincial da Deputación de Pontevedra, salvo que se acorde a súa celebración noutro 

lugar. Na reunión constituínte da Comisión de Seguimento designarase ao seu responsable e ao 

seu secretario que levantará acta das súas reunións. En defecto de acordo a presidenta da 

Deputación sinalará o responsable da Comisión, que actuará en calidade de presidente. 

NOVENA. VIXENCIA 

O presente convenio producirá os seus efectos desde a data da súa sinatura ata a total execución 

das actividades ás que o mesmo se refire, que en todo caso non excederá do 31/12/2023, 

estendéndose o seu prazo de xustificación como máximo ata o día 31/03/2024. 

DÉCIMA. EXTINCIÓN DO CONVENIO 

O convenio extinguirase polo cumprimento das actuacións que constitúen o seu obxecto ou por 

incorrer en causa de resolución. 

Serán causas de resolución: 

1º. O transcurso do prazo máximo de vixencia do convenio. 

2º. O acordo unánime dos asinantes. P

3º. O incumprimento das obrigas e compromisos asumidos por parte dalgún dos asinantes. 

Neste caso, notificarase á parte incumpridora un requirimento para que, no prazo que se sinale, 

cumpra coas obrigacións ou compromisos que se consideran incumpridos. Este requirimento 

será comunicado tamén ao responsable da Comisión de Seguimento.  

Se transcorrido o prazo indicado no requirimento persistira o incumprimento, a parte que o 

dirixiu notificará á outra parte a concorrencia de causa de resolución e entenderase resolto o 

convenio. A resolución do convenio por esta causa poderá dar lugar a indemnización dos danos 

e perdas causados. 

4º. Por decisión xudicial declaratoria da nulidade do convenio. 

5º. Por calquera outra causa que faga inviable a continuación das actuacións obxecto deste 

convenio, previa comunicación e tratamento pola Comisión de Seguimento. 

UNDÉCIMA. RÉXIME XURÍDICO E XURISDICIÓN 

O presente convenio ten natureza administrativa, rexéndose polas cláusulas establecidas nel, 

pola LXS e polo Regulamento de desenvolvemento desta Lei, aprobado polo Real Decreto 

887/2006, de 21 de xullo, pola LSG e polas restantes normas de dereito administrativo; a 

lexislación básica do Estado en materia de réxime local; as Bases de Execución dos orzamentos 

das Administracións asinantes; a Ordenanza Xeral de Subvencións da Deputación Provincial e 

polas restantes normas de dereito administrativo, e no seu defecto as normas de dereito 

privado. 

Así mesmo, a falta de entendemento previo pola Comisión de seguimento as partes quedan 

sometidas á xurisdición contencioso-administrativa na resolución de posibles controversias que 

puideran suscitar o incumprimento ou a interpretación do convenio. 

E, como proba de conformidade, asinan o presente Convenio, na data da sinatura electrónica. 

 

O presidente da Asociación Gallega de Innovadores en TICS (TIC Y TICS), Francisco Gómez 

Méndez 

A presidenta da Deputación Provincial de Pontevedra, María del Carmen Silva Rego 

O secretario xeral da Deputación Provincial de Pontevedra, Carlos Cuadrado Romay 

